Nafarroako Parlamentuko Mahaiak, 2022ko apirilaren 4an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Adolfo Araiz Flamarique jaunak aurkezturiko galdera, Tracasaren 40. urteurreneko erakusketan euskara diskriminatzeari buruzkoa (10-22/PES-00106).
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2022ko apirilaren 4an
Lehendakaria: Unai Hualde Iglesias
GALDERAREN TESTUA
EH Bildu Nafarroa talde parlamentarioko Adolfo Araiz Flamarique jaunak honako galdera idatzi hauek aurkezten dizkio Legebiltzarreko Mahaiari, izapidetu ditzan:
Gaurko egunean Legebiltzarreko atalondoan Tracasa enpresa publikoaren sorreraren 40. urteurrena ospatzeko erakusketa inauguratu da.
Erakusketa hainbat panelek osatua da, non Tracasaren ibilbidearen gainbegirada egiten den enpresa publikoa sortu zenetik gaur arte. Panel bakoitzean testu eta argazki ugari daude. Erakusketa osoa, panel guztietan, gaztelaniaz dago oso-osorik; ez da inongo testurik agertzen Nafarroako beste hizkuntza berezkoan.
Dirudienez erakusketa ibiltaria izanen da, Nafarroa osoan zehar. Beraz, udalerri askotan euskarari buruzko araudia hautsiko da, horrek hizkuntza ofizialaren izaera duelako.
Hori dena ikusita, honako hau galdetu nahi dut:
1.- Nork edo zein organok, Tracasa izeneko bi enpresetako baten administrazio kontseilua izan bazen, erabaki zuen erakusketako testu guztiak bakarrik gaztelaniak prestatzea?
2.- Tracasaren ustez zer arrazoi linguistikok justifikatu du erakusketa gaztelaniaz bakarrik egotea?
3.- Tracasak inoiz proposatu al du erakusketa elebitan egotea, euskaraz eta gaztelaniaz? Baiezkoan, zergatik ezetsi zen bi hizkuntzetan agertzea?
4.- Tracasaren ustez, dituen izenetatik edozeinekin, erakusketa horrek Nafarroako errealitate soziolinguistikoa errespetatzen al du?
5.- Tracasaren ustez, dituen izenetatik edozeinekin, erakusketa horrek Nafarroako euskaldunen eskubideak errespetatzen al ditu?
6.- Gogoan izan al du erakusketa horretan zuzentzea euskararekiko mespretxu egoera, panel horiek berak Nafarroako beste hizkuntza berezkoan ere argitaratuz?
7.- Tracasa izenarekin jarduten duten bi enpresak atxikita dauden departamentuak bat al datoz euskarak erakusketa horretan jasan duen diskriminazioarekin?
Iruñean, 2022ko martxoaren 25ean
Foru parlamentaria: Adolfo Araiz Flamarique
